
28-02-2019 

 

Inatsisartut suleriaasianni § 37 imm.1. naapertorlugu Naalakkersuisut apeqqut imaattoq matumuuna 

saqqummiuppara: 

 

Naalakkersuisut apeqqut: 

 

1. Naalakkersuisut ilinniartut pillugit ilinniarnerminni aamma sulinermik 

sungiusarnerminni qanoq ilinniartutut illersugaappat? 

 

2. Naalakkersuisut ilinniartut pillugit ilinniarnerminni aamma sulinermik 

sungiusarnerminni maalaarutinik ilinniarfitsik kiisalu sulinermik sungiusarfigisartik 

pillugu tigusaqartanikuuppat? 

 

a) Aap, atorneqarpat ukiumut qassit? 

 

3. Ilinniartut qassit sulinermik sungiusartillutik, aamma ilinniartuutillutik, sulinermik 

avatangiisit pissutaallutik ilinniarnerminnik unitsitiinnartarpat? 

 

4. Oqaatsitigut ajornartorsiuteqarneq danskisut imaluunniit kalaallisut oqaatsit 

pissutaallutik ilinniartut qassit ilinniarnerminnik unitsitiinnartarnikuuppat 

unitsitsinnaartarlutillu? 

 

5. Naalakkersuisut ilinniartut pillugit sulinermik sungiusartut aamma ilinniartutut 

illersorneqarnissaat pillugu malittarisassaqarpat? 

 

6. Naalakkersuisut ilinniartut pillugit ilinniarnerminni illersorneqarnissaat soorlu 

assersuutigalugu: oqaatsitigut oqalorujunneqarneq, timikkut persuttarneqarneq, 

uumisaarineq atorneqarpat, ammip qalipaataanik immikkoortitsisoqarpat, 

kinguaassiuutitigut kanngutsaatsuliorfigineqarneq aamma eqqunngitsumik 

iliorfigineqarneq pillugit qanoq pilersaaruteqarpat? 

 

(Inatsisartunut ilaasortaq, Jens Napãtôk´, Partii Naleraq) 

 

Tunngavilersuut: 

 

Kalaallit Nunaanni ilinniartitaaneq pitsaanerpaamik ilinniartuutitsinnut atugassaqartitsinissarput 

pingaartittuuarput. Kalaallit Nunaanni ilinniarfinni tamani ilinniartut angusaqarluarlutik 

naammassinnittarnissaat pingaartittuuarput. Kalaallit Nunaanni oqaatsit marluk atorlugit 

ilinniartitsineq ingerlapparput. Tusartalerparpulli oqaatsitigut ajornartorsiuteqarneq pissutaalluni 

ilinniarnerminnik aammalu suliffeqarfiup avatagiisii pissutaallutik ilinniartut ilinniarnerminnik 

unitsitsiinnartalersut. Taamaattumik tamakku paasisaqarfigissallugit pingaaruteqarluinnarpoq.  

 

Apeqqut ullut suliffiit qulit iluani akineqarnissaa kissaatigaara 

